
ЗА ИЗДАВАЧОТ 
НАЦИОНАЛЕН МЛАДИНСКИ СОВЕТ НА МАКЕДОНИЈА

Националниот младински совет на Македонија (НМСМ) е платформа 
која ги претставува интересите и потребите на младите луѓе како вр-
ска меѓу сите засегнати страни и која им обезбедува вклучување и 
активно учество на младите во процесот за донесување одлуки на се-
кое ниво. НМСМ е основан на 29 јуни 2013 година од 55 организации.

НМСМ е претставничко тело на младинските организации во Се-
верна Македонија. Советот обединува сојузи, младински организа-
ции, организации за млади и подмладоци на други организации со 
цел да се промовираат и застапуваат младите и правата на младите 
во Република Северна Македонија.

Членството на НМСМ е разновидно, обединувајќи организации 
што работат на национално и на регионално ниво, во рурални и во ур-
бани средини, студентски организации, разграноци на меѓународни 
организации и други типови здруженија. Во процесот за остварување 
на своите цели, НМСМ ги застапува интересите на младите во Репу-
блика Северна Македонија без разлика на нивната социо-економска 
положба, пол, раса, етничко и културно потекло, политичко и верско 
уверување, сексуална ориентација, родов идентитет или каква било 
друга форма на различност.



СОДРЖИНА

ПРЕДГОВОР

ЗАКОН ЗА МЛАДИНСКО УЧЕСТВО 
И МЛАДИНСКИ ПОЛИТИКИ

МЕТОДОЛОГИЈА

МЛАДИНСКО УЧЕСТВО

НАЦИОНАЛНО СОБРАНИЕ НА МЛАДИ

НАЦИОНАЛНО СОВЕТОДАВНО ТЕЛО 
ЗА МЛАДИНСКИ ПОЛИТИКИ

ЛОКАЛНИ МЛАДИНСКИ СОВЕТИ

ПОЛИТИКИ ЗА МЛАДИ

НАЦИОНАЛНА СТРАТЕГИЈА ЗА МЛАДИ

ЛОКАЛНИ СТРАТЕГИИ ЗА МЛАДИ

7

9
12
13
14

15

16
19
20
21



СЕРВИСИ ЗА МЛАДИ

КАНЦЕЛАРИЈА ЗА МЛАДИ

МЛАДИНСКИ ЦЕНТАР

СЛУЖБЕНИЦИ ЗА МЛАДИ

ИСТРАЖУВАЧКИ ЦЕНТАР ЗА ТЕМИ 
ПОВРЗАНИ СО МЛАДИТЕ ВО 
АГЕНЦИЈАТА ЗА МЛАДИ И СПОРТ

ФИНАНСИРАЊЕ

ЗАКЛУЧОЦИ

ПРЕПОРАКИ

ПРИЛОЗИ

ПРАШАЊА ПОДНЕСЕНИ ДО ОПШТИНИТЕ

ПРЕГЛЕД НА ФИНАНСИРАЊЕТО 
ОД СТРАНА НА ОПШТИНИТЕ 
ВО 2024 ГОДИНА

ПРЕГЛЕД НА ФИНАНСИРАЊЕТО 
ОД СТРАНА НА ОПШТИНИТЕ 
ВО 2025 ГОДИНА 49

46

44
43
40
37
33
32

30
27
25
24



7

Пет години по донесувањето на Законот за младинско учество и мла-
дински политики, но младинското учество сè уште на ниско ниво. 
Иако во изминатите години се забележува напредок во имплемента-
цијата на механизмите и сервисите предвидени во законот, сè уште 
голем дел од националните механизми не се воспоставени, а и голем 
дел од општините не покажуваат голем интерес за имплементација на 
ваквите механизми на локално ниво.   

На 14-ти јануари 2020 година, Собранието на Република Северна 
Македонија го донесе за прв пат Законот за младинско учество и мла-
дински политики. Процесот на креирање на законот се истакна како 
инклузивен и транспарентен со активна вклученост и дијалог помеѓу 
сите чинители. Но и покрај ваквиот процес, законот не предизвикува 
значителен напредок на позицијата на младите во општеството. 

Националниот младински совет на Македонија, како активен чи-
нител во процесот на креирање на законот, во изминатите години за-
зеде и улога на следење на имплементацијата на законот и креирање 
препораки за унапредување на неговата примена. Првиот монито-
ринг-извештај за имплементацијата на Законот за младинско учество 
и младинско политики е објавен во 2022 година. 

Овој, четврти по ред, извештај обезбедува целосен преглед на 
имплементацијата на Законот за младинско учество и младински 
политики со особен фокус на механизмите и сервисите на локално 
ниво. Извештајот дава годишен преглед на имплементацијата на од-
редбите од законот во последните четири години. Во 2024 година се 
забележува пад на имплементацијата на механизмите за младинско 
учество и сервисите за млади. Намален е бројот на воспоставени ло-
кални младински совети, од 34 во 2023 година на 28 во 2024 година, 
се забележува и пад на бројот на општини кои имаат локални мла-
дински стратегии од 18 во 2023 година на 10 во 2024 година. Се забе-
лежува и намалување на бројот на општини кои сметаат дека имаат 
канцеларија за млади и/или младински центар, што покажува дека е 
зголемено знаењето на општините за начинот на кој овие механизми 
се воспоставуваат и која е нивната улога. 

На национално ниво се забележува стагнација, кога станува збор 
за формирањето на Националното собрание на млади и Советодав-
ното тело за млади. Значаен напредок е трансформацијата на Аген-
цијата за млади и спорт во Министерството за социјална политика, 

ПРЕДГОВОР

демографија и млади, како и воспоставувањето на Одделението за 
истражувања од интерес на младите во рамките на министерството. 
Оваа промена претставува исчекор кон поставување на интересите 
на младите на повисоко ниво, но сè уште е потребно министерството 
да креира соодветна програма заснована на податоци и која одгова-
ра на реалните потреби на младите. 

Ограничување на овој извештај е што анализира информации 
прибрани од општините преку одговори на барања за информации 
од јавен карактер, и не секогаш можат да се верификуваат и да се 
потврдат добиените информации. 

Во 2011 година, од страна на државата, беше предложен првиот то-
гаш наречен Предлог-закон за млади, кој по кратко време беше по-
влечен на барање на младинскиот сектор, главно поради недостаток 
на транспарентност при неговото креирање и неможноста младин-
ските организации да се вклучат со свои предлози. 

Седум години подоцна, во 2018 година, на иницијатива на Клубот 
за младински прашања и политики во Собранието на Република Се-
верна Македонија започна нов процес за креирање закон за млади. 
Овој пат во отворен и консултативен процес на национално ниво беше 
формирана експертска работна група составена од претставници на 
младинскиот сектор, со цел да придонесат во креирањето на содр-
жината на законот, засновано врз нивните искуства од работата со 
млади на национално и на локално ниво. Во експертската работна 
група учествуваа пратеници од позицијата и опозицијата, претставни-
ци на подмладоците на политичките партии и претставници на меѓу-
народната заедница. Националниот младински совет на Македонија 
учествуваше со пет претставници, кои ги застапуваа интересите на 
организациите членки на Советот. Во текот на овој процес Национал-
ниот младински совет на Македонија, со поддршка од своите органи-
зации членки и Базата на обучувачи на НМСМ, спроведе 17 консул-
тации со младите на локално ниво со цел да се утврдат потребите на 
младите за тоа што сакаат да биде имплементирано со новиот Закон 
за млади.

На 14 јануари 2020 година, „Законот за младинско учество и 
младински политики“ беше усвоен од страна на Собранието на Репу-
блика Северна Македонија.

Законот за младинско учество и младински политики е првиот 
акт кој ги препознава младите и формите на младинско организи-
рање и предвидува механизми со кои се гарантира младинското уче-
ство. Како таков, законот прави дистинкција помеѓу младинска орга-
низација, организација за млади и младинска чадор-организација и ја 
делегира обврската на Агенцијата за млади и спорт да води Регистар 
на формите на младинско организирање. Законот, дополнително, за 

ЗАКОН ЗА 
МЛАДИНСКО УЧЕСТВО И 
МЛАДИНСКИ ПОЛИТИКИ

прв пат дава дефиниција што е млад човек (лице на возраст од 18 до 
29 години), младинска политика, младинско учество, младинска ра-
бота и младински работник.

Во поглед на младинското учество, законот предвидува меха-
низми на национално и на локално ниво за вклучување на младите во 
процеси за креирање политики и донесување одлуки, односно Наци-
онално советодавно тело за младински политики и локални младин-
ски совети во сите општини.

Од аспект на политиките за млади, во самиот закон е опфатено 
носење Национална стратегија за млади и локални стратегии за мла-
ди, како клучни стратешки документи за активности за млади кои ги 
планираат и ги спроведуваат институциите и општините. Национал-
ната стратегија за млади е стратешки документ со кој се утврдуваат 
среднорочни цели и приоритети за развој на младинските политики и 
унапредување на интересите на младите и таа се донесува за времен-
ски рок од пет години. Локалната стратегија за млади е стратешки до-
кумент со кој во согласност со Националната стратегија за млади, се 
утврдуваат среднорочни цели и приоритети за развој на младинските 
политики и унапредување на интересите на младите на локално ниво.

Законот за младинско учество и младински политики предвиду-
ва и сервиси за млади, односно механизми за доближување на инсти-
туциите за младите и овозможување нивен раст и развој. Како такви, 
во рамките на законот се дефинирани канцеларии за млади и мла-
дински центри, а во рамките на државните институции и општините 
е предвидено именување службеник за млади, односно лице одго-
ворно за работењето на претходно наведената канцеларија за млади, 
како и за координирање, спроведување и следење прашања од ин-
терес за младите во делокругот на надлежностите на институцијата. 
Во рамките на поглавјето Сервиси за млади, исто така, е превидено 
и Агенцијата за млади и спорт да воспостави истражувачки центар за 
теми поврзани со младите.

И на крај, согласно со законот во однос на финансирањето за 
спроведување на овој закон од Буџетот на Република Северна Маке-
донија годишно се издвојуваат средства во висина од најмалку 0,3%, 
додека од буџетите на општините за млади се издвојуваат средства 
во висина од најмалку 0,1% на годишно ниво.

Законот за младинско учество и младински политики, во форма-
та во која е донесен, покрива многу поволности за младите и младин-
ските организации во Северна Македонија, но остава простор за не-
гово проширување и унапредување, особено во поглед на креирање 
механизми за надзор на спроведувањето на законот на централно и 
на општинско ниво, и обезбедување квалитет на предвидените меха-
низми за младинско учество и сервиси за млади, како и за препозна-
вање на НМСМ како Национален младински совет, што е практика во 
европските држави, со цел користење на веќе постојните практики 
воспоставени преку НМСМ кон креирање подобри и поквалитетни 
младински политики. 

Неколку години од усвојувањето, особено се забележува отеж-
натата имплементација на Законот за младинско учество и младински 
политики ова, согласно истражувањата и комуникацијата со инсти-
туциите задолжени за имплементација на законот, е резултат на не-
доречености во законскиот текст, неприлагоденост со специфичните 
контексти, особено во помали локални средини, како и недостатокот 
на механизми за надзор кои би придонеле за поголем интерес и забр-
зана имплементација и иницијатива од страна на институциите.

Дополнително, минатогодишната промена на Законот за орга-
низација и работа на органите на државната управа, закон кој доведе 
до реорганизација1 и на Агенцијата за млади и спорт каде што сите 
надлежности на агенцијата поврзани со млади се префрлаат во ново-
формираното Министерството за социјална политика, демографија и 
млади, придонесе кон дополнителни тешкотии при спроведување на 
законските одредби. Имено, потребното време за реорганизација на 
Министерството ги застана процесите, па така, една година подоцна 
Министерството сè уште нема усвоено Правилник за водење на Реги-
старот на формите на младинско организирање, нема воспоставено 
механизам за поддршка на општините при воспоставувањето на ло-
калните механизми и сервиси, ниту пак има усвоено останати подза-
конски акти за имплементација на законот, како на пр. Стандардите 
за работење на младинските центри. 

Поради овие настанати промени во текот на 2024 година, Наци-
оналниот младински совет на Македонија и младинските чадор-ор-
ганизации започнаа процес на широки консултации со цел креирање 
Предлог-закон за измени и дополнувања на Законот за младинско 
учество и младински политики.

Овој предлог-текст беше доставен до Клубот за младински пра-
шања и политики во Собранието на Република Северна Македонија 
во март 2025 година. Текстот за измени и дополнувања на законот 
опфаќа предлози кои ги дообјаснуваат надлежностите и обврските на 
општините, воведуваат унифицирани процеси за избор на младински 
претставници на национално ниво, ги поедноставуваат процедурите 
за воспоставување на механизмите за младинско учество и сервиси-
те за млади, подетално го дефинираат финансирањето од државниот 
буџет и буџетот на општините и воведуваат постапки за надзор и каз-
нување во случај на неисполнување на законските обврски. И на крај 
со предлог-измените законот се усогласува со настанатите измени во 
државната организација, односно ја предвидува надлежноста на Ми-
нистерството за социјална политика, демографија и млади наместо 
на Агенцијата за млади и спорт. 

Во текот на 2025 година, се очекуваат дополнителни консулта-
тивни средби за предлог-измените, како и унапредување на текстот 
на законот за негова доследна имплементација. 

1	 Закон за изменување и дополнување на законот за организација и работа 
на органите на државната управа

https://ldbis.pravda.gov.mk/PregledNaZakon.aspx?id=67027
https://ldbis.pravda.gov.mk/PregledNaZakon.aspx?id=67027

Предмет на мониторинг на овој извештај е имплементацијата на Зако-
нот за младинско учество и младински политики, со посебен фокус на 
имплементацијата на законот на општинско ниво. 

За потребите на мониторинг-извештајот, во 2021 година беше из-
работена мониторинг-матрица врз основа на која ќе се следи импле-
ментацијата на Законот за младинско учество и младински полити-
ки. Согласно со моноринг-матрицата, се следи дали се воспоставени 
клучните механизми за младинско учество на локално ниво, серви-
сите за млади на локално ниво, како и дали се креирани и усвоени 
локалните младински стратегии и дали е одвоен буџет за имплемен-
тација и работа на механизмите предвидени во Законот за младинско 
учество и младински политики. На национално ниво, се следи кре-
ирањето на Националната стратегија за млади и нејзините акциски 
планови, водењето на Регистарот на форми на младинско организи-
рање, воспоставувањето на механизмите за учество како Национал-
но собрание на млади и Советодавно тело за млади, службеници за 
млади во министерствата и органите на јавната управа, воспоставу-
вањето на Истражувачкиот центар, како и финансирањето. 

За прибирање на потребните податоци, до општините и Градот 
Скопје, НМСМ поднесе барања за пристап до информации од јавен 
карактер согласно со Законот за пристап до информации од јавен ка-
рактер, додека на национално ниво се набљудуваат јавно достапните 
информации од страна на релевантните институции. 

За креирање и унапредување на мониторинг-матрицата во 2022 
и 2023 година беа одржани работилници со организации членки на 
НМСМ по што се утврди финалната содржина на матрицата и на ба-
рањата за пристап до информации доставени до општините. 

НМСМ не може да ја гарантира точноста и комплетноста на ин-
формациите содржани во мониторинг-извештајот или да ја елиминира 
можноста за аномалии. И покрај сите напори на НМСМ да обезбеди 
целосна точност на податоците, оваа анализа има свои ограничувања 
во однос на временскиот период во кој се прибрани податоците и по-
тенцијално настанатите промени во периодот на обработка, точноста 
на информациите добиени од општините, како и недостатокот на јав-
но достапни информации од релевантните институции. 

Информациите содржани во овој извештај се прибирани во пе-
риодот од јануари до април 2025 година и се однесуваат за периодот 
до 31 декември 2024 година. 

МЕТОДОЛОГИЈА

МЛАДИНСКО   
УЧЕСТВО

Законот за младинско учество и младински политики го дефинира 
поимот „младинско учество“ како процес кој им овозможува на мла-
дите учество и заедничко носење одлуки за политики и програми, кои 
директно или индиректно го обликуваат животот на младите.2

Законот предвидува механизми за младинско учество на наци-
онално ниво, преку Националното собрание за млади, и на локално 
ниво, преку Локалните младински совети. 

Во поглед на имплементацијата, Национално собрание на 
млади, следствено и Национално советодавно тело за младински 
политики сè уште не се формирани, а Локални младински совети 
има само во 28 општини (34% од вкупниот број општини) што е за 
7% (6 општини) помалку во споредба со состојбата на почетокот 
на 2024 година.

НАЦИОНАЛНО СОБРАНИЕ НА МЛАДИ
Националното собрание на млади претставува тело на формите на 
младинско организирање кое врши избор на младински претставни-
ци во Националното советодавното тело за младински политики, кре-
ира приоритети и политики за застапување на младинските претстав-
ници и ја координира и ја следи нивната работа.3

Согласно со законот, за формирање на Националното собрание 
на млади потребно е да се свика иницијативен одбор од најмалку две 
третини од формите на младинско организирање од Регистарот. Во 
моментот на обработка на податоците регистарот брои 114 организа-
ции. 

Во првата половина на 2024 година, НМСМ и другите младин-
ски-чадор организации (СИМ, СЕГА и СМР) започнаа иницијатива за 
формирање на Националното собрание на млади, преку прибирање 

2	 Закон за младинско учество и младински политики 
(„Сл. весник на РСМ“, бр. 10/2020)

3	 Закон за младинско учество и младински политики 
(„Сл. весник на РСМ“, бр. 10/2020)

изјави за приклучување кон иницијативен одбор за формирање на 
Националното собрание на млади од организациите регистрирани во 
Регистарот на форми на младинско организирање. Во овој процес 
67 организации доставија изјави за приклучување кон иницијативниот 
одбор. За да се исполни законскиот минимум за воспоставување на 
Националното собрание на млади потребно е учество на најмалку 76 
младински форми на организирање. 

Основен предизвик во овој процес беше фактот што дел од ор-
ганизациите регистрирани во регистарот, во периодот на прибирање 
изјави, повеќе не се активни или пак се во процес на организациски 
административни промени и не беа во можност да го достават по-
требниот документ.  

Согласно со ова, oд донесувањето на законот, Национално 
собрание на млади сè уште не е формирано. 

НАЦИОНАЛНО СОВЕТОДАВНО ТЕЛО 
ЗА МЛАДИНСКИ ПОЛИТИКИ
Националното советодавно тело за младински политики претставува 
механизам за соработка помеѓу претставници на младинскиот сектор 
и претставници на органите на државната управа кое има советодав-
на и надзорна улога при спроведувањето на младинските политики и 
активностите за млади.4

Советодавното тело се состои од девет младински претставни-
ци избрани од страна на Националното собрание на млади и осум 
претставници номинирани од органите на државната управа. Еден од 
претставниците на младинскиот сектор е назначен како негов прет-
седател.

Националното собрание на млади сè уште не е формирано, 
чиј состав ги номинира младинските претставници на Советодав-
ното тело. Националното советодавно тело за младински полити-
ки, сè уште не е формирано.

Дополнително, во 2021 година Владата ги утврди институциите 
кои ќе учествуваат во ова тело, односно донесе одлука и ги задолжи 
Агенцијата за млади и спорт, Министерството за труд и социјална по-
литика, Министерството за правда, Министерството за локална само-
управа, Министерството за култура, Министерството за образование 
и наука, Министерството за здравство и Министерството за финан-
сии да именуваат претставник во Националното советодавно тело за 

4	 Закон за младинско учество и младински политики 
(„Сл. весник на РСМ“, бр. 10/2020)

младински политики.5 По настаната промена во организацијата на др-
жавните институции во 2024 година, ваква нова одлука за претстав-
ниците на органите на државната управа сè уште не е донесена. 

ЛОКАЛНИ МЛАДИНСКИ СОВЕТИ
Регулирани во член 16 од Законот за младинско учество и младин-
ски политики, Локалните младински совети се советодавни тела на 
општините и општинските совети и имаат улога да ги застапуваат ин-
тересите и потребите на младите во процесите на креирање на локал-
ните политики. Локалните младински совети се составени од млади 
претставници на различните форми на младинско организирање во 
општината, нивната улога е да ги застапуваат прашањата од инте-
рес на младите, да го советуваат општинскиот совет во процесите на 
креирање политики со цел да обезбедат политики кои одговараат на 
потребите на младите. Законот предвидува креирање локален мла-
дински совет во сите, 81 општина.

Кога станува збор за процесот на креирање на ЛМС, најпрво ло-
калната самоуправа треба да го усогласи Статутот на општината и во 
документот да го предвиди Локалниот младински совет како сове-
тодавно тело. Одредбите од статутот треба да ги регулираат соста-
вот, мандатот, обврските и одговорностите на локалниот младински 
совет. Откако ќе се усогласи Статутот, општината објавува повик за 
иницијативен одбор за формирање на Локалното собрание на мла-
ди, кој по своето формирање објавува повик за конститутивно ло-
кално собрание на млади. По организирањето на конститутивното 
собрание, иницијативниот одбор се распушта, а локалното собрание 
го објавува повикот за избор на членови на Локалниот младински со-
вет. Се препорачува сите јавни повици, вклучувајќи ги и повиците за 
иницијативен одбор, Локалното собрание на млади како и повикот за 
членови на Локалниот младински совет да се објавуваат на веб-стра-
ниците и на социјалните медиуми на општината со цел информацијата 
да ја добијат поголем број млади. 

Членовите на локалниот младински совет ги избира Локалното 
собрание на млади преку делегатите кои членуваат во него, а одлу-
ката на собранието на млади ја верификува советот на општината, по 
што Локалниот младински совет е формиран. 

Оваа процедура детално е опишана во „Прирачникот за локални 
младински совети“ кој во 2021 година го изработи Агенцијата за млади 
и спорт и Мисијата на ОБСЕ во Скопје. Ваквата процедура е најлесно 
применлива кога станува збор за креирање локален младински совет 

5	  Соопштение од 86-тата седница на Владата на Република Северна 
Македонија (достапно на: <https://vlada.mk/node/25846>)

https://vlada.mk/node/25846


17

првпат, но веќе по пет години од донесувањето на законот се појаву-
ваат општини во кои е истечен мандатот на првоизбраните членови 
на локалните младински совети, а постапка за повторно избирање на 
нови членови до моментот на прибирање на податоците сè уште не е 
започната.

Што се однесува до формирање локални младински совети, 
во моментот само 28 општини имаат формирано локален младин-
ски совет, што претставува само 34% од вкупниот број општини. 
Некои од општините што се изјасниле позитивно за формирање Ло-
кален младински совет, дополнително изјавиле дека немало јавен 
повик за неговото создавање што е во спротивност со чекорите за 
формирање на Локален младински совет според законот. Според ис-
тражувањето, во 7 општини е во тек постапката за формирање Лока-
лен младински совет, во 42 општини нема започнато никаков процес, 
додека 4 општини не дале одговор. Она што се забележува во истра-
жувањето е дека во изминатите 4 години, голем дел од општините 
кои немаат формирано Локален младински совет се исти. Според дел 
од општините, најголем предизвик е фактот што на територијата на 
општината нема младински, студентски ниту ученички организации, 
што го отежнува процесот на формирање на Локалното собрание на 
млади, ова најчесто се случува во помалите рурални општини. Доде-
ка дел од општините воопшто немаат објавено повик за формирање 
иницијативно собрание, од што може да се заклучи дека не постои ин-
терес за креирање механизам за активно учество на младите и кре-
ирање политики кои ќе придонесат кон благосостојбата на младите 
жители. 

52%

5%

9%

35%

Формиран е ЛМС во општината

Во процес е формирање на ЛМС

Нема формирано ЛМС

Нема одговор

Податоците покажуваат дека во текот на 2024 година, 6 општи-
ни помалку имаат формирано локален младински совет, односно 
во 6 од општините е истечен мандатот на избраните членови на 
ЛМС, кај дел од овие општини е започната нова постапка, додека 
кај една општина воопшто не е започнат изборот на нови членови. 
Специфично од овој мониторинг е тоа што во една општина и покрај 
спроведената постапка и избор од страна на Локалното собрание на 
млади, Советот на општината не го верификувал мандатот на предло-
жените членови, а во една локална самоуправа и покрај формираното 
собрание на млади и објавениот повик за членови, одлука за нивен 
избор никогаш не е донесена. 

ФОРМИРАНИ ЛМС ВО 2024

ФОРМИРАНИ ЛМС ВО 2023

ФОРМИРАНИ ЛМС ВО 2022

ФОРМИРАНИ ЛМС ВО 2021

0                                 20                                41                                61                                 81

10

28

34

19

ПОЛИТИКИ 
ЗА МЛАДИ

Политиките за млади се една од поважните компоненти кои ги регули-
ра Законот за младинско учество и младински политики. Согласно со 
законските одредби, на национално ниво Владата на Република Се-
верна Македонија има обврска да креира и усвои Национална страте-
гија за млади која покрива петгодишен период, вклучувајќи и акциски 
план за реализација на стратегијата на национално ниво. Додека на 
локално ниво, сите општини имаат задача да подготват и усвојат ло-
кална стратегија за млади за период од пет години, вклучувајќи акци-
ски планови за реализација на локално ниво.

НАЦИОНАЛНА СТРАТЕГИЈА ЗА МЛАДИ
Согласно со законот, Национална стратегија за млади е стратешки 
документ со кој се поставуваат среднорочни цели и приоритети за 
развој на младинските политики и унапредување на интересите на 
младите и се утврдуваат организациски, финансиски и администра-
тивни мерки за нивно остварување.6

Новата Национална стратегија за млади се усвои од страна на 
Владата на Република Северна Македонија во септември 2023 годи-
на, повеќе од две години подоцна од законски утврдениот рок за кре-
ирање на стратегијата, кој согласно со законот е 18 месеци по усвоју-
вање на законот. 

Процесот на креирање на Националната стратегија за млади 
2023-2027 година траеше повеќе од една година, започнуваќи во ав-
густ 2022 година, на Меѓународниот ден на младите, кога Агенцијата 
за млади и спорт и официјално го најави започнувањето на процесот 
за креирањето на новата Национална стратегија за млади, а проце-
сот за нејзиното креирање доби поддршка од Програмата за развој 
на Обединетите нации (УНДП), Мисијата на ОБСЕ во Скопје и Фон-
дот за население на Обединетите нации (УНФПА). Процесот на под-
готвување на стратегијата опфати консултатитивни процеси, како и 

6	  Закон за младинско учество и младински политики 
(„Сл. весник на РСМ“, бр. 10/2020)

организација на настани и тематски работни групи во периодот од 
октомври до декември 2022 година. Во процесот се вклучија државни 
институции, младински организации, образовни установи, донатор-
ска заедница и општините. Националната стратегија за млади 2023-
20277 опфаќа 8 приоритетни области: Младинско учество; Младинско 
информирање; Младинска работа; Образование; Култура; Здравје; 
Претприемништво и поддршка пред вработување и Безбедност (на-
силство). Заедно со донесувањето на новата Национална стратегија 
беше донесен и акциски план за неа за периодот 2023-2025 кој е и 
првиот акциски план за имплементација на стратегијата кој опфаќа 
детални активности и програми, чија цел е директно да ги поддржат 
младите. 

Оваа година, истекува периодот на имплементација на акцискиот 
план и се очекува да започне процес на креирање на акцискиот план 
за периодот 2026-2027 година. Во овој процес се очекува Министер-
ството за социјална политика, демографија и млади, преку одделе-
нието за истражувања (Истражувачки центар) да направи евалуација 
на спроведените активности во изминатиот период, која би служела 
како основа за креирање на новиот акциски план. 

	

ЛОКАЛНИ СТРАТЕГИИ ЗА МЛАДИ
Со цел креирање на таргетирани и контекстуално прилагодени про-
грами за млади Законот за младинско учество и младински полити-
ки предвидува и креирање Локални стратегии за млади. Локалната 
стратегија за млади е стратешки документ со кој, во согласност со 
Националната стратегија за млади, се утврдуваат среднорочни цели 
и приоритети за развој на младинските политики и унапредување на 
интересите на младите на локално ниво и се утврдуваат организаци-
ски, финансиски и административни мерки за нивно остварување.8 
Таа претставува основа за развој на локалните младински политики 
на конкретната општина во периодот од петте години во кои страте-
гијата е донесена.

Локалната стратегија содржи и Акциски план за реализација со 
дефинирани активности, динамика, носители на активности и про-
екции на буџетски средства, како и услови и индикатори за евалуа-
ција за спроведувањето на локалната стратегија за млади. Локалната 
стратегија за млади, заедно со акциските планови, се изработува од 
страна на општините во соработка со локалниот младински совет, а 

7	  Национална стратегија за млади 2023-2027 година 

8	  Закон за младинско учество и младински политики 
(„Сл. весник на РСМ“, бр. 10/2020)

https://www.mtsp.gov.mk/content/pdf/2025/nacionalna_strategija_mladi_23_27.pdf

се спроведува со буџетски средства од општината која ја донесува, 
односно од законски одредениот буџет од најмалку 0,1% од вкупниот 
буџет на општината.

Согласно со податоците добиени од спроведениот монито-
ринг, во 17 општини се спроведени консултации со младите за Ло-
кална стратегија за млади, а во 10 општини е усвоена Локалната 
стратегија за млади, односно само 12% од општините.

Во конкретниот случај, усвоени Локални стратегии за млади има-
ат општините: Кисела Вода,  Крива Паланка, Делчево, Чашка, Битола, 
Кривогаштани, Новаци, Струмица, Гостивар и Теарце.  

Од прибраните податоци може да се забележи дека од оние 
општини коишто имаат усвоено Локални стратегии за млади, во 3 
општини не се усвоени акциски планови на стратегијата, во една 
општина нема спроведено консултативни средби при креирањето 
на стратегијата, а во една општина нема спроведено ниту консул-
тации, ниту пак е креиран акциски план. 

Кога станува збор за локалните младински стратегии, важно е 
да се напомене дека постојат околности каде што определени општи-
ни имале важечки локални стратегии за млади кои се истечени и во 
текот на 2024 година не е усвоена нова стратегија. 

Ваква е состојбата во 8 општини, кои до 2023 година имале усвоено 
Локални стратегии за млади, од овие општини, ниту една нема 
започнато процес на креирање Локална стратегија за млади во текот 
на 2024 година.

0                                 20                                41                                61                                 81

11

10

18

8

УСВОЕНИ ЛОКАЛНИ 
СТРАТЕГИИ ЗА МЛАДИ ВО 2024

УСВОЕНИ ЛОКАЛНИ 
СТРАТЕГИИ ЗА МЛАДИ ВО 2023

УСВОЕНИ ЛОКАЛНИ 
СТРАТЕГИИ ЗА МЛАДИ ВО 2022

УСВОЕНИ ЛОКАЛНИ 
СТРАТЕГИИ ЗА МЛАДИ ВО 2021



24

СЕРВИСИ 
ЗА МЛАДИ



25

Во Законот за младинско учество и младински политики се регулира-
ат и сервиси за младите кои имаат за цел да ги доближат институци-
ите и општините до младите, преку формирање канцеларии за млади, 
младински центри и именување службеници за млади.  

КАНЦЕЛАРИЈА ЗА МЛАДИ
Општините, општините во градот Скопје и Градот Скопје формираат 
канцеларија за млади од каде што се координира работата за млади 
во општините, општините во градот Скопје и Градот Скопје и претста-
вува примарна точка за пристап на младите на локално ниво.9  

Канцеларијата за млади претставува примарна точка за контакт 
на младите со институциите и со неа раководи именуваниот службе-
ник за млади. Канцеларијата за млади во рамките на општината е ме-
стото каде што ќе можат да се обратат сите млади лица од општината 
и да се информираат во врска со прашања поврзани со младите, а во 
надлежност на општината. Согласно со законот, сите општини имаат 
обврска да формираат канцеларија за млади најдоцна во рок од една 
година од денот на влегувањето во сила на Законот за младинско 
учество и младински политики, а овој рок е истечен од 14 јануари 
2021 година.

Мониторингот на спроведувањето на Законот за младинско уче-
ство и младински политики постојано покажува дека општините не-
маат јасно разбирање за тоа што претставува канцеларијата за мла-
ди и како таа треба да функционира. Најчесто оваа забуна настанува 
бидејќи општините сметаат дека физичкиот простор во кој работи 
службеникот за млади, просторијата што ја користи локалниот мла-
дински совет или пак младинскиот центар претставуваат канцеларија 
за млади, без притоа да донесат одлука/решение за креирање на кан-
целаријата или пак насоки и програма за работа на канцеларијата за 
постигнување на законски определените цели. 	

9	 Закон за младинско учество и младински политики 
(„Сл. весник на РСМ“, бр. 10/2020)

Согласно со податоците добиени од страна на општините, 17 
од нив тврдат дека имаат формирано канцеларии за млади (21% 
од општините), и притоа појаснуваат дека со именувањето на 
службеникот за млади се наведува и неговата улога да раководи 
со канцеларијата за млади. Меѓутоа, 10 од општините немаат доне-
сено одлука и/или решение за воспоставување на канцеларијата за 
млади, тврдат дека просторот во кој работи службеникот за млади е 
неформална канцеларија за млади, земајќи предвид дека во решени-
ето за назначување на службеникот за млади една од наведените об-
врски му е раководење со канцеларијата за млади. Во една општина 
има донесено одлука за отстапување на Туристичко информативен 
центар за користење на Локалниот младински совет, што општината 
го смета за канцеларија за млади. А само во 4 општини има уредно 
донесени одлуки или решение за воспоставување на канцеларија-
та за млади, тоа се општините: Куманово, Кавадарци, Зрновци и 
Илинден. 

Во однос на споредбата од претходните години, не се забележу-
ва значителна промена од 2023 година за разлика од значителниот 
пад на бројот на канцеларии за млади 2022, ова само покажува дека 
општините сè уште не се запознаени со тоа што е канцеларија за мла-
ди и потребно е подетално да се истражи причината за оваа појава, но 
и да се креираат дополнителни насоки за имплементација на Законот 
за младинско учество и младински политики. 

МЛАДИНСКИ ЦЕНТАР
Младинските центри се места каде што се подготвуваат и се спро-
ведуваат програми што ја подобруваат благосостојбата на младите, 
развојот на личниот, социјалниот и професионалниот живот на мла-
дите, информации од важен интерес за младите и други аспекти од 
животот на младите.10 Законот предвидува општините да ги отворат 
младинските центри во соработка со младинските форми на орга-
низирање кои работат на територијата на општината. Појаснување 
на процедурата за отворање младински центри и обезбедување на 
нивниот квалитет е дополнително утврдено со Правилник за стан-
дарди за квалитет на младинските центри11, кој е донесен од страна 
на Агенцијата за млади и спорт и е изработен заедно со Сојузот за 
младинска работа. Со промената на Агенцијата за млади и спорт во 
Министерството за социјална политика, демографија и млади, вакви-
от правилник повторно не е усвоен од страна на министерот и ова, 
како и останатите подзаконски акти, сè уште останува непроменето 
поради потребата законски да се префрлат надлежностите кај мини-
стерството. Согласно со законот и правилникот младинските форми 
на организирање, чија програма за работа на младинскиот центар е 
избрана на јавен повик од страна на општината, ја спроведува про-
грамата во рамките на младинскиот центар, а за неа е задолжен мла-

10	 Закон за младинско учество и младински политики 
(„Сл. весник на РСМ“, бр. 10/2020)

11	 Правилник за стандарди за квалитет на младинските центри, усвоен од 
Агенција за млади и спорт, (достапен на: <https://smr.org.mk/wp-content/
uploads/2020/04/Standardi.pdf>)

https://smr.org.mk/wp-content/uploads/2020/04/Standardi.pdf
https://smr.org.mk/wp-content/uploads/2020/04/Standardi.pdf

дински работник. Во смисла на ова, општината има обврска финан-
сиски да ја поддржи работата на младинскиот центар со 50%-70% од 
вкупниот буџет потребен за имплементација на одбраната програма, а 
останатите ги обезбедува организацијата од други извори на финан-
сирање. 

Согласно со Законот за младинско учество и младински поли-
тики, секоја општина има обврска да формира младински центар во 
рок од 5 години од денот на влегувањето во сила на законот, рок кој 
истече во јануари 2025 година.

Досега, согласно со достапните податоци, младински центри 
има во 14 општини (17% од сите општини), и тоа во: Центар, Чаир, 
Куманово, Пробиштип, Штип, Велес, Кавадарци, Битола, Струми-
ца, Македонски Брод, Охрид, Боговиње, Брвеница и Гостивар. Од 
овие, со 9 младински центри е наведено дека раководат младински 
организации, односно следните организации: Сојуз на извидници на 
Македонија (Општина Центар), Младински културен центар – Чаир 
(Општина Чаир) Центар за интеркултурен дијалог (Општина Кумано-
во), Здружение на граѓани ГРИТ - Пробиштип (Општина Пробиштип), 
Фондација за локален развој и демократија „Фокус“ и партнер-орга-
низација извиднички одред „Димитар Влахов“ - Велес (Општина Ве-
лес), Здружение на млади - Креактив - Скопје (Општина Кавадарци), 
Сојуз за младинска работа (Општина Македонски Брод), Коалиција 
СЕГА (Општина Охрид) и Фондација Младински ресурсен центар АЈ-
КЕН (I Can) Гостивар (Општина Гостивар), додека во Општина Бого-
виње е наведено дека со младинскиот центар раководи Локалниот 
младински совет, останатите општини немаат остварено соработка 
со младинска организација за работењето на младинскиот центар. 
Кога станува збор за тоа како функционираат младинските центри, 
истражувањето покажува дека само 7 младински центри имаат своја 

програма за работа, 4 имаат наведено дека центарот нема програма 
за работа, додека 3 општини не дале одговор на ова прашање. 

Дополнително, важно е да се напомене дека во дел од општини-
те функционираат младински центри со донаторска поддршка, но без 
притоа да добиваат финансиски средства од општината.

Во поглед на ситуацијата со минатата година, бројот на мла-
дински центри се намалил од 16 на 14, но притоа постои промена 
во однос на општините кои тврдат дека отвориле младински центри. 
Конкретно, во 2023 година, Општините Гази Баба, Кочани, Чашка и 
Тетово тврделе дека имаат младински центар согласно со Законот 
за младинско учество и младински политики, но во 2024 година одго-
вориле дека немаат. Додека во 2024 година дополнително Општини-
те Брвеница и Македонски Брод одговориле дека имаат младински 
центар. Оваа промена сигнализира на тоа дека општините сè повеќе 
се свесни за Законот за младинско учество и младински политики 
и за неговото значење, но сепак недостатокот на јасни процедури и 
соработка со младински форми на здружување покажува дека има 
сè уште потреба од информирање на општините за нивните законски 
обврски. 

СЛУЖБЕНИЦИ ЗА МЛАДИ
Според законот, сите општини, исто така, ја имаат обврската да име-
нуваат службеник за млади, односно лице кое ќе биде одговорно за 
работењето на Канцеларијата за млади, како и за координирање, 
спроведување и следење прашања од интерес за младите во дело-
кругот на надлежностите на институцијата.12

Именуваните службеници за млади беа достапни на официјал-
ната веб-страница на Агенцијата за млади и спорт, заедно со нивните 
електронски пошти, на кои младите можат да им се обратат. За жал, 
повторно поради промената на организацијата на Агенцијата во Мини-
стерство за социјална политика, демографија и млади овие податоци 
повеќе не се достапни. Но сепак, согласно со одговорите добиени од 
општините и последните достапни податоци за службеници за млади 
во државните институции, може да се каже дека институциите имаат 
најголем интерес за имплементирање на оваа обврска, која примарно 
се состои од именување веќе вработено лице во рамките на самата 
институција, односно општина. 

Од последните достапни информации за службениците за 
млади (јули 2022 година), може да се утврди дека досега се име-
нувани 56 службеници за млади во државните институции, однос-
но органите на државна управа, додека според одговорите, во 55 
општините е именуван младински службеник. Процентуално гле-
дано, 68% од општините ја имаат исполнето истата обврска.

12	 Закон за младинско учество и младински политики 
(„Сл. весник на РСМ“, бр. 10/2020)

Она што го забележуваме и во претходните истражувања е дека 
во институциите и општините многу често се менуваат службениците 
за млади. Оттука, потребна е професионализација на службениците 
за млади со цел тие конкретно да се запознаат со своите надлежно-
сти и обврски, и притоа да се обезбеди стабилност на позицијата, а 
не нејзино ротирање помеѓу вработените во институцијата, односно 
општината. Дополнително, постапката и критериумите за именување 
лице за службеник за млади се оставени на дискреција на надлежни-
те лица во општините. Практиката покажува дека е потребно унифи-
цирање на работата на младинскиот службеник како и поставување 
основни критериуми со цел да се осигури дека именуваното лице има 
некакво познавање во областа на младинските политики и работата 
со млади. 

На крај, споредено по години, може да се забележи дека 9 општи-
ни имаат помалку младински службеник, а тоа се општините: Бутел, 
Чашка, Кривогаштани, Могила, Новаци, Дојран, Ново Село, Радовиш 
и Брвеница, а Општина Охрид не дала одговор на ова прашање, но во 
2023 година имала назначено службеник за млади.

ИСТРАЖУВАЧКИ ЦЕНТАР ЗА 
ТЕМИ ПОВРЗАНИ СО МЛАДИТЕ ВО 
АГЕНЦИЈАТА ЗА МЛАДИ И СПОРТ
Во поглед на креирање релевантни политики за младите, во рамките 
на самиот закон е предвидено Агенцијата за млади и спорт да воспо-
стави истражувачки центар за различни теми поврзани со младите.13 
Законски предвидениот рок за воспоставување на истражувачкиот 
центар истекува по една година од денот на влегувањето во сила на 
Законот за младинско учество и младински политики, односно на 14 
јануари 2021 година.

Со настанатите измени во организацијата на државната упра-
ва, оваа обврска ја презеде Министерството за социјална полити-
ка, демографија и млади. Во својата систематизација14 министер-
ството воспостави Сектор за млади, составен од две одделенија, 
Одделение за истражување на области од интерес на младите – 
Истражувачки центар и Одделение за младински политики. 

Според податоците добиени од министерството, преку пристап 
до информации од јавен карактер, до мај 2025 година, во Истражу-
вачкиот центар, од предвидените 6 работни места, пополнети се 3 
работни места. Дополнително од достапните информации, не може 
јасно да се утврди кои ќе бидат работните задачи на Истражувачкиот 
центар во идниот период. Годишната програма за работа на Мини-
стерството15 наведува изготвување низа извештаи поврзани со рабо-
тењето на Младинските центри и имплементацијата на Национална-
та стратегија за млади, но нема наведено истражувања поврзани со 
потребите на младите и/или други младински политики. Дополнител-
но, во стратешкиот план на министерството за 2025-2027 година се 
пресликуваат исти или слични активности како од годишната програ-
ма, повторно се споменуваат извештаи, креирање нов акциски план 
за Националната стратегија за млади, но не е специфично наведено 
дали овие активности се поврзани со конкретни истражувања кои ќе 
ги спроведува секторот во иднина.

13	 Закон за младинско учество и младински политики 
(„Сл. весник на РСМ“, бр. 10/2020)

14	 Органограм на Министерство за социјална политика, демографија и млади

15	 Годишна програма за работа на МСПДМ за 2025 година

https://www.mtsp.gov.mk/content/pdf/sistematizacija/2024/organogram%20mspdm.xls
https://www.mtsp.gov.mk/content/pdf/2025/stratesko/Scan_20250324101902.pdf

За да се реализираат обврските предвидени во Законот за младин-
ско учество и младински политики, самиот законски текст предви-
дува дека од Буџетот на Република Северна Македонија годишно се 
издвојуваат средства во висина од најмалку 0,3%. Дополнително, од 
буџетите на општините, општините во градот Скопје и Градот Скопје 
за млади се издвојуваат средства во висина од најмалку 0,1% на го-
дишно ниво.16

Овој мониторинг-извештај, во делот на финансирањето ги ана-
лизира само средствата издвоени од општините. Подетално, извеш-
тајот анализира дали општините издвојуваат средства за млади, мла-
дински форми на организирање и за спроведување на одредбите 
од законот. Конкретно, преку барања за пристап до информации се 
истражуваше дали општините издвојуваат средства за млади, колку 
од средствата предвидени во ставката „Трансфер до НВО“ или други 
програми потставки се издвоени за поддршка на работењето на мла-
динските форми на организирање, дали и колку средства се издво-
ени и реализирани за отворање и работење на младински центар во 
општината и дали се издвоени средства за работењето на локалниот 
младински совет. 

Во однос на финансирањето, 39 општини одговориле дека 
одвоиле буџет за млади во 2024 година (48% од општините), од кои 
само 32 општини наведуваат колку средства издвојуваат за млади.

Општината има одвоени 
средства за млади

Општината нема одвоени 
средства за млади

Нема одговор

16	 Закон за младинско учество и младински политики 
(„Сл. весник на РСМ“, бр. 10/2020)

Во однос на 2023 година се забележува значителен раст на 
општини кои одвоиле средства за млади, односно бројот на општини 
се зголемил за 26 општини (26% повеќе).

Од целосно добиените одговори, може да се забележи дека 
општините најмногу средства издвојуваат за стипендирање на учени-
ци, студенти и талентирани млади, вакви средства имаат издвоено 13 
општини. Она што исто се забележува е дека голем дел од општини-
те немаат конкретна намена на планираните средства за млади, од-
носно наведуваат дека средствата се издвоени за поддршка на мла-
ди без притоа да наведат конкретни активности кои имаат цел да ги 
поддржат младите, дополнително и голем дел од општините сè уште 
сметаат дека средствата наменети за спорт и за култура се средства 
наменети за млади. 

Сè уште е мал бројот на општини кои издвојуваат средства за ме-
ханизмите и сервисите предвидени во Законот за младинско учество 
и младински политики. За опремување и/или работа на младински 
центар финансии одвоиле само 11 општини и тоа, Општина Центар 
(комунални трошоци и трошоци за хигиена), Охрид (3 469 812 за опре-
ма и работа на младинскиот центар), Битола (950 000 денари за рабо-
та на младинскиот центар), Чаир (Плата за 4 вработени во висина од 
24 000 денари) , Куманово (600 000 денари за работа на младинскиот 
центар), Пробиштип (600 000 денари за работа на младинскиот цен-
тар), Велес (450 000 денари за работа на младинскиот центар), Кава-
дарци (800 000 денари за работа на младинскиот центар), Струмица 
(1 000 000 денари за реновирање и опремување на младинскиот цен-
тар), Македонски Брод (85 000 денари за работа и опремување на 
младинскиот центар), и Гостивар (1 140 634 денари од кои 578 634 
денари за работа на младинскиот центар ICan и 562 000 за работа на 
младинскиот центар YCC). 

Кога станува збор за работата на локалните младински совети, 
12 општини испланирале финансии за воспоставување или спрове-
дување активности од страна на Локалните младински совети, тоа се 
општините: Пехчево (7 000 денари), Велес (100 000 денари), Лозово 
(60 000 денари), Свети Николе, Битола (100 000 денари), Гевгелија (80 
000 денари), Струмица (500 000 денари), Македонски Брод (108 000 
денари), Охрид (158 000 денари), Центар Жупа (100 000 денари), Го-
стивар (440 000 денари) и Теарце (60 000 денари), од кои, само Општи-
на Гевгелија потврдила дека ги реализирала предвидените средства. 

Според добиените информации се забележува дека во 2024 
година, само 11% од општините, односно 9 општини го одвоиле 
законскиот минимум на финансиски средства, односно најмалку 
0,1% од вкупниот буџет на општината. Деталниот преглед на фи-
нансиските средства издвоени од страна на општините во 2024 годи-
на е достапен во Прилог 2 од овој извештај. 

Кога станува збор, за финансиските средства планирани во 2025 
година, 48 општини (59% од општините) одговориле дека имаат из-
двоено финансиски средства за млади во буџетот за 2025 година. 

Од оние општини кои одговориле дека имаат планирано финан-
сиски средства само 40 образложиле за што се наменети финанси-
ските средства. Од деталниот преглед (прилог 3) повторно се забеле-
жува дека голем дел од општините сметаат дека средствата наменети 
за спортски и културни манифестации се средства за млади. Според 
податоците во 2025 година 16 општини (20% од општините) имаат 
испланирано финансиски средства од 0,1% или повеќе наменети за 
млади.

● Се забележува пад на имплементацијата и на воспоставувањето 
на механизмите за младинско учество и сервисите за поддршка 
на младите во споредба со 2023 година. Ова се должи на фактот 
кај дел од општините важноста на локалните стратегии за млади и 
мандатите на членовите на локалните младински совети се исте-
чени. Од друга страна падот кај дел од одредбите покажува дека е 
зголемено познавањето и разбирањето на општините за законски-
те одредби и нивната цел (пр. Канцеларии за млади и Младински 
центри).

● Реорганизацијата на државната управа, претставува значителна 
пречка за имплементација на Законот на национално ниво, недо-
статокот од релевантни подзаконски акти кои ја дефинираат од-
говорноста на институциите го отежнува процесот на имплемента-
ција на одредбите и нивната примена. 

● Сè уште именувањето на службеник за млади останува најимпле-
ментирана одредба од законот, 65% од општините имаат назначе-
но службеник за млади, додека спроведувањето на одредбите за 
значајно учество и поддршка на младите (Локални младински сове-
ти, младински центри, стратегии за млади) останува секундарно на 
агендите на локалните власти. 

● Од аспект на имплементацијата на механизмите за младинско уче-
ство, Националното собрание за млади, следствено и Национал-
ното советодавно тело за младински политики сè уште не се фор-
мирани, а Локални младински совети имаат само 28 општини, 6 
помалку во споредба со 2023 година.

● Во 17 општини се спроведени консултации со младите за Локална 
стратегија за млади, а во 10 општини е усвоена Локалната страте-
гија за млади, односно само 12% од општините. Само 7 општини 
имаат креирано и усвоено акциски план;

● Формирањето канцеларија за млади сè уште е еден од најголемите 
предизвици при имплементацијата на Законот за младинско уче-
ство и младински политики. Иако се забележува зголемување на 
општините кои ја разбираат целта на канцеларијата за млади, сè 
уште голем дел од општините како канцеларија за млади ја смета-

ат физичката канцеларија каде што е стациониран службеникот за 
млади или дополнително простори кои ги алоцираат за користење 
на локалните младински совети. Само четири од општините имаат 
донесено одлука за формирање канцеларија за млади;

● Досега младински центри, согласно со законот и стандардите за ра-
бота на младинските центри, има само во 8 општини (10% од сите 
општини), и тоа во следните општини: Битола, Охрид, Македонски 
Брод, Велес, Пробиштип, Кавадарци, Гостивар и Центар, со нив 
раководат младински форми на организирање, но се забележува 
дека само 7 од нив имаат програма за работа и дека 2 од општи-
ните не одвоиле средства за активностите на младинскиот центар. 

● Списокот на службеници за млади во државните институции по про-
мената на државната организација е недостапен, што им го отеж-
нува пристапот до информации на младите. На локално ниво 53 
од општините имаат назначено службеник за млади, 12 помалку во 
споредба со 2023 година. 

● Истражувачкиот центар е предвиден како одделение за истражу-
вања во рамките на Секторот млади во Министерството за социјал-
на политика, демографија и млади, согласно со достапните плано-
ви за работа на министерството, нема јасно наведени обврски или 
истражувања кои ќе ги спроведува ова одделение;

● Значително е зголемен бројот на општини кои сметаат дека имаат 
одвоено средства за млади, односно 39 општини (48% од општи-
ните) што е за 26 повеќе од минатата година. Општините сè уште 
сметаат дека средства за спортски клубови, културни и уметнички 
манифестации и различни настани се специфични средства наме-
нети за млади. Само 9 општини (11% од општините) го одвоиле за-
конскиот минимум од 0,1% од вкупниот буџет на општината. Само 
13 општини одвоиле средства за конкретни одредби од законот, 
односно работа на младински центар и работа на локален младин-
ски совет. 

● И покрај тоа што 48 општини предвиделе средства за млади во 
буџетите за 2025 година, најголем дел од нив се и натаму насочени 
кон спортски и културни настани, додека само 16 општини, однос-
но 20% од вкупниот број издвоиле буџет еднаков или поголем од 
законскиот минимум, што укажува на недоволна финансиска по-
светеност за системска поддршка на младинските политики.

● Измените и дополнувањата на законот претставуваат значаен ис-
чекор кон појаснување на законските недоречености, но и олесну-
вање на постапките за воспоставување на механизмите и сервиси-
те за млади.

●  Итно усвојување на измените и дополнувањата на Законот за мла-
динско учество и младински политики со цел зајакната имплемен-
тација и надминување на пречките предизвикани од недостаток на 
релевантни подзаконски акти и поедноставување на постапките за 
воспоставување на предвидените сервиси и механизми за млади и 
младинско учество;

●  Свикување и спроведување надзорна расправа за имплементација 
на Законот за младинско учество и младински политики во Собра-
нието на Република Северна Македонија;

●  Усвојување правилници за водење регистар на младински форми 
на организирање, стандарди за младински центри и други одред-
би од страна на Министерот за социјална политика, демографија и 
млади; 

●  Зајакнување на капацитетите на Секторот млади во Министерство-
то за социјална политика, демографија и млади за спроведување 
на Законот за младинско учество и младински политики;

●  Спроведување обуки и издавање упатства за работата на младин-
ските службеници и процесот на формирање и работа на канцела-
риите за млади;

●  Усвојување на упатство за формирање и работата на младинските 
центри преку кое јасно ќе се дефинираат процесот на формирање, 
начинот на финансирање и основните стандарди за креирање и 
спроведување на програми за работа кои нудат суштинска под-
дршка и услуги прилагодени на младите од соодветната локална 
заедница; 

●  Креирање на соодветни подзаконски акти со кои се уредуваат уло-
гата на Локалните младински совети и  правата и обврските на нив-
ните членови со цел зајакнување на советодавната улога на ЛМС; 

●  Професионализација на службениците за млади со цел тие кон-
кретно да се запознаат со своите надлежности и обврски и притоа 
да се обезбеди стабилност на позицијата, а не нејзино ротирање 
помеѓу вработените во институцијата, односно општината. Службе-

ниците за млади да бидат посебна работна позиција, не додадена 
надлежност на лице со други надлежности.

●  Воспоставување на механизам за надзор и поддршка на институ-
циите при имплементација на одредбите од Законот за младинско 
учество и младински политики; 

●  Склучување стратешки партнерства помеѓу Министерството за со-
цијална политика, демографија и млади со младински организации, 
организации за млади, младински чадор-организации за да ја ис-
користат нивната експертиза за креирање и спроведување на про-
грами и политики за млади;

● Појаснување на одредбите од законот кои се однесуваат на фи-
нансирањето, односно кога станува збор за Буџетот на Република 
Северна Македонија, да се определат конкретните институции кои 
ќе ги добијат овие средства за спроведување на законот. Дополни-
телно појаснување за што се користат овие буџетски средства, од-
носно дали овие средства се однесуваат само за имплементација 
на Законот за младинско учество и младински политики.

● Воведување посебна буџетска ставка или програми за млади во 
рамките на буџетите на општините и државните институции, со цел 
транспарентност и отчетност кон младите во поглед на тоа како се 
трошат и дали навистина се одвоени средствата што се дефинира-
ни во законот.

ПРИЛОЗИ

ПРАШАЊА ПОДНЕСЕНИ 
ДО ОПШТИНИТЕ

I ЛОКАЛЕН МЛАДИНСКИ СОВЕТ
1.1 Дали е формиран Локален младински совет во општината? 

Доколку да, колку членови брои советот? Доколку да, споделете ја 
одлуката за формирањето.

1.2 Дали има(ло) повик за членови? Во прилог споделете го пови-
кот и линкот од објавата на повикот.

1.3 Доколку е формиран локален младински совет, наведете 
список од членовите и наведете од каква форма на младинско ор-
ганизирање доаѓаат членовите на советот? (младински организации, 
организации за млади, студентски организации, политички подмла-
док итн.)

II ЛОКАЛНА СТРАТЕГИЈА ЗА МЛАДИ
2.1. Дали се спроведени консултации за Локална стратегија за 

млади?
2.2 Дали е усвоена стратегијата за млади? Доколку да, споделе-

те ја стратегијата во прилог.
2.3 Дали се направени акциски планови за неа? Доколку да, спо-

делете го акцискиот план.
2.4 Доколку не е усвоена, дали и кога се планира да започне 

процесот?

III КАНЦЕЛАРИЈА ЗА МЛАДИ
3.1 Дали е формирана канцеларија за млади во рамките на 

општината? Доколку да, споделете одлука за нејзино формирање во 
прилог.

IV МЛАДИНСКИ ЦЕНТАР
4.1 Дали е формиран младински центар во општината? Доколку 

да, споделете одлука за неговото формирање во прилог. 
4.2 Доколку е формиран младински центар, дали се креирани 

програми? Доколку да, споделете ја програмата на младинскиот цен-
тар.

4.3 Доколку е формиран младински центар, дали него го води 
организација? Доколку да, неведете ја организацијата?

V СЛУЖБЕНИК ЗА МЛАДИ
5.1 Дали е назначен службеник за млади во општината? Доколку 

да, споделете ја одлуката за неговото именување. 
5.2 Доколку општината има назначен службеник, наведете него-

ви контакт-информации.

VI ФИНАНСИРАЊЕ на одредбите од Законот за младинско уче-
ство и младински политики

6.1 Дали од ставката 463 (трансфер до НВО) општината има под-
држано форми на младинско организирање?

6.2  Дали општината има реализирано финансиски средства за 
млади за 2024 година? Доколку да, колку и за што се реализирани 
средствата?	

6.3 Дали општината има одвоено и реализирано финансиска под-
дршка за младинскиот центар и за активности на центарот во 2024 
година? Доколку да, колку?

6.4 Дали општината има одвоено и реализирано финансиски 
средства за локалниот младински совет во 2024 година? Доколку да, 
колку?

6.5 Дали општината има планирано финансиски средства за 
млади, во буџетот за 2025 година.  Доколку да, колку и за што се пла-
нирани средствата?

Финансиска поддршка за млади во 2024 година

Општина

Издвоени 
финансиски 
средства во 
2024 година 

(МКД)

Намена на предвидените 
средства

% од вкупен 
буџет на општина 

за 2024 година

Чаир 2490000 Стипендии и поддршка на млади 
таленти;

1.02%

Демир 
Хисар

1000000 За спортски клубови и културни 
манифестации од кои дел се 
наменети за млади;

0.24%

Дебар 2056050 Поддршка на здруженија и 
помлади организации од спортот 
(турнири, стритбол и сл.) и 
културата (промоција на книги, 
драма и сл.);

0.22%

Валандово 1245000 Настани за млади, поддршка за 
претставување на меѓународно 
ниво, субвенции за трудови и сл.;

0.19%

Виница 1520000 Поддршка на спортски клубови и 
хуманитарни организации;

0.19%

Пробиштип 1489725 За активности од областа на 
спорт, локален економски 
развој, одбележување празници, 
манифестации и настани, еднакви 
можности за мажи и жени и 
младински центар;

0.16%

Илинден 1250000 Активности за поддршка на млади; 0.12%
Крива 
Паланка

1468552 Проект од програмата на Релоад 
УНДП, поддршка на матуранти, 
поддршка на средношколци 
запишани во прва година, 
купување дигитални уреди 
за студенти и невработени и 
субвенции за велосипеди;

0.10%

Охрид 3627812 За реализација на проекти, 
активности и иницијативи и за 
работата на Младинскиот центар и 
активности на локален младински 
совет*;

0.10%

ПРЕГЛЕД НА ФИНАНСИРАЊЕТО 
ОД СТРАНА НА ОПШТИНИТЕ 
ВО 2024 ГОДИНА

Дојран 730000 За поддршка за здруженија за 
спорт и култура за млади;

0.08%

Гостивар 2096701 За млади и различни младински 
иницијативи и активности од 
младинскиот совет (од проект со 
УНДП и УНФПА), кофинансирање 
проект од УНДП, активности 
на два младински центри и 
активности на локален младински 
совет*;

0.07%

Центар 1460000 Издавачка дејност на млад автор, 
сценски уметности, едукативни 
работлници, превенција од дроги, 
танцов перформанс, ликовни 
уметности, талентирани млади 
спортисти, училишни спортски 
клубови и младински клубови;

0.05%

Теарце 299000 За поддршка на млади и работа на 
локален младински совет*;

0.05%

Ново Село 200000 За поддршка на млади; 0.05%
Струмица 1500000 За опремување на младински 

центар и активности на локален 
младински совет*;

0.05%

Велес 1100000 За поддршка на млади - 
различни форми на младинско 
организирање, училишни 
активности и младински центар;

0.04%

Македонски 
Брод

193000 Опрема и активности на 
младински центар и активности на 
локален младински совет*;

0.04%

Бутел 550000 За талентирани ученици; 0.04%
Центар 
Жупа

100000 За активности на локален 
младински совет;

0.03%

Кавадарци 800000 За младински центар; 0.03%
Лозово 60000 За настан на денот на општината 

организиран во соработка со 
локалниот младински совет;

0.03%

Битола 1550000 За студентска пракса, младински 
центар и локален младински 
совет;

0.03%

Штип 824679 За поддршка на млади таленти 0.02%
Новаци 93000 За поддршка на млади; 0.02%
Долнени 150000 За културни манифестации; 0.02%
Брвеница 108000 За активности од областа на 

култура и спорт;
0.02%

Град Скопје 3000000 Стипендии за млади спортисти (40) 
Поддршка на младински форми на 
организирање (33 организации и 
14 активности на млади);

0.00%

Пехчево 50000 7000 ден. за Локален младински 
совет за останатите нема 
наведено;

0.02%

Крушево 66000 Поддршка на организации чии 
активности вклучуваат и млади;

0.01%

Куманово 600000 За младинскиот центар; 0.01%
Кочани 120000 За поддршка на младински форми 

на организирање;
0.01%

Гевгелија 80000 За активности на локален 
младински совет;

0.01%

*средствата одредени за активностите одбележани со * не може да 
се потврди дали се реализирани.

Финансиска поддршка за млади во 2025 година

Општина

Планирани 
финасиски 
средства за 

млади 2025 г. 
(МКД)

Намена на предвидените 
финансиски средства во 2025 

година

% од вкупен 
буџет на 

општината за 
2025г.

Свети 
Николе

8670000 Локален младински совет, 
канцеларијата за млади, 
младински центар, стратегија 
за млади, финансирање на 
младински активности;

1.59%

Пробиштип 5832000 За активности од областа на 
спорт, локален економски 
развој, одбележување празници, 
манифестации и настани, еднакви 
можности за мажи и жени и 
младински центар;

1.16%

Валандово 2000000 Локална стартегија за млади, 
локален младински совет, 
настани за млади, поддршка за 
претставување на меѓународно 
ниво, поддршка на младински 
форми на организирање;

0.56%

Центар 9220000 практиканство 1 000 000 ден.; 
субвенции за полагање возачки 
испити 5 000 000 ден.; субвенции 
за старт-ап зелени бизниси 
1 500 000 ден.; јавен повик 
за финансирање проекти на 
здруженија и фондации, проекти 
од областа на спортот и спортски 
здруженија во вкупен износ од 
8 600 000 ден. (најмаку 20% на 
младински здруженија и на млади 
и талентирални лица).

0.53%

Бутел 3950000 Стипендии за талентирани 
ученици (450 000 ден.) и спортски 
стипендии и учество на ученици 
од основните училишта на летен/
зимски камп (3 500 000 ден.)

0.47%

ПРЕГЛЕД НА ФИНАНСИРАЊЕТО 
ОД СТРАНА НА ОПШТИНИТЕ 
ВО 2025 ГОДИНА

Ново Село 1000000 Поддршка на спортски клубови и 
здруженија на граѓани;

0.46%

Виница 2000000 Локален младински совет (300 
000 ден.), поддршка на спортски 
клубови (1 200 000 ден.) поддршка 
на хуманитарни организации 
(100 000 ден.), и поддршка на 
здружение на граѓани (500 000 
ден.)

0.45%

Дојран 1130000 Поддршка на активности на 
здруженија на граѓани од областа 
на спорт и култура за млади;

0.38%

Карпош 6000000 Отворање и работа на младински 
центар во износ од 800 000 ден., 
програми за обука за вработување 
на млади во износ од 200 000 ден. 
како и повторно распишување 
јавен повик за субвенционирање 
на млади лица за посетување 
обуки за теоретски и практичен 
дел за полагање возачка дозвола 
во износ од 5 000 000 ден.

0.35%

Охрид 5540794 За работата на локалниот 
младински совет и младинскиот 
центар;

0.27%

Крушево 435000 Поддршка на активности на 
спортски клубови и здруженија на 
граѓани;

0.18%

Демир 
Хисар

400000 Поддршка на млади; 0.17%

Чаир 2200000 За стипендии и поддршка на 
млади таленти;

0.17%

Гостивар 2500000 За младински центри и поддршка 
на млади;

0.15%

Кривогаштани 160000 Поддршка на активности на 
спортски клубови и здруженија на 
граѓани;

0.11%

Зрновци 60000 Поддршка на млади; 0.10%
Теарце 350000 Поддршка на млади; 0.09%
Македонски 
Брод

250000 Поддршка на млади; 0.09%

Кичево 1000000 Поддршка на млади; 0.08%
Лозово 100000 Поддршка на млади; 0.08%
Конче 150000 Поддршка на млади; 0.08%
Крива 
Паланка

500000 Набавка на дигитален уред за 
студенти (300 000 ден.), набавка 
на дигитален уред за невработени 
(50 000 ден.) и субвенции за 
велосипед (150 000 ден.)

0.07%

Центар 
Жупа

100000 Поддршка на млади; 0.06%

Кавадарци 800000 Активности на младински центар; 0.05%
Долнени 200000 За културни и спортски 

манифестации;
0.05%

Струмица 800000 Работа на Локален младински 
совет (500 000 ден.) и Страт-ап 
програма за млади (300 000 ден.)

0.05%

Град Скопје 4600000 Поддршка на младински форми за 
организирање, локален младински 
совет, стипендии на спортисти и 
средношколци и активности на 
талентирани млади индивидуалци;

0.05%

Демир 
Капија

100000 Поддршка на млади; 0.05%

Новаци 100000 Поддршка на млади; 0.05%
Чешиново-
Облешево

60000 Поддршка на млади; 0.04%

Гевгелија 353632 За креирање локална стратегија 
за млади и работа на локалниот 
младински совет;

0.04%

Велес 550000 Активности на младински центар; 0.04%
Гази Баба 600000 Поддршка на млади; 0.04%
Пехчево 50000 Поддршка на млади; 0.03%
Струга 460000 Формирање и работа на Локлен 

младински совет (400 000 ден.) и 
едукативни работилници (60 000 
ден.)

0.03%

Вевчани 15000 Работа на локален младински 
совет;

0.02%

Кисела Вода 300000 Поддршка на млади; 0.02%
Чашка 30000 Активности на млади во програма 

за труд и социјална заштита и 
програма за родова еднаквост;

0.01%

Тетово 150000 За спротски и културни 
манифестации;

0.01%

Куманово 100000 Работа на младински центар (600 
000 ден.) и работа на локален 
младински совет и креирање 
локална стратегија за млади (400 
000 ден.)

0.00%

